
Legjislatura VIII
Sesioni pranveror

Komisioni pér Buxhet, Puné dhe Transfere
Mbledhja nr.17/24

Prishting, mé 2.10.2024, né orén 11:00
Ndértesa e Kuvendit té Kosovés, Salla C-203

PROCESVERBAL

Né mbledhje morén pjesé: Armend Muja, Kryetar, Mérgim Lushtaku, nénkryetar, Enver Haliti,
Jeta Statovci,Eman Rrahmani, Avdullah Hoti, Pal Lekaj dhe Duda Balje, anétaré.

Munguan: Ferat Shala dhe Visar Korenica, anétaré.

Té ftuar: Hekuran Murati, ministér i MFPT, Emanuel Bajra, kryetar i Bordit, FKPK , Adrian Zalli,
drejtor, FKPK, Mimoza Mustafa, anétare e bordit, FKPK, Trim Shala, anétar i Bordit, FKPK,
Shpresim Vranovci, anétar i Bordit, FKPK.

Pjesémarrésit e tjeré: Festim Bytyqi, késhilltar, GP AAK, Sami Gashi, GP LVV, Elsa Krasniqi,
GP LVV, Nexhmije Ahmeti - zyrtare pér media, Kuvendi, Driada Thagqi, zyrtare pér bashképunim,
ZKA, Fjolla Haziri, praktikante, KDI, Anduena Shtavica, asistente GP LDK, Lulzim Kelmendi,
KIF Evropiane, Egzona Terdevci, GP LVV, Munib Durguti, asistent Kuvend.

Stafi mbéshtetés i Komisionit: Sabrije Saliuki-Iseini, Luljeté Krasniqi, Dashurije Canolli dhe
Frina Kabashi, Praktikante —D+.

Rendi i dités:
1. Miratimi i rendit té dités;

2. Shqyrtimi né parim i Projektligjit nr. 08/L- 031 pér ndryshimin dhe plotésimin e Ligjit
nr.06/L-032 pér Kontabilitet, Raportim Financiar dhe Auditim;



3. Shqyrtimi i Raportit vjetor té punés sé Fondit t¢ Kursimeve Pensionale pér vitin 2023;
4. Té ndryshme.

Kryetari, propozoi gé té inkorporohen edhe disa pika té réndit té dités, raporti pér regjistrimin e
pronaréve pérfitues, raporti i Komisionit funksional pér ndryshimin dhe plotésimin e ligjeve té
vecanta pér krijimin e bazés ligjore né nxjerrjen e akteve nénligjore nga Qeveria dhe raporti me
rekomandime pér harmonizimin e ligjeve pér kundérvajtje.

Eman Rrahmani e kundérshtoi propozimin gé rendi i dités té plotésohet me pika shtesé, me arsyen
se mungojné materialet pér pikat e propozuara.

1. Miratimii rendit té dités;

Me shumicé votash, u miratua Rendi i dités pa ndryshime.

2. Shqyrtimi né parim i Projektligjit nr. 08/L- 031 pér ndryshimin dhe plotésimin e
Ligjit nr.06/L-032 pér Kontabilitet, Raportim Financiar dhe Auditim;

Kryetari, njoftoi komisionin se sipas pikés 74 paragrafi 2 t& Rregullores té punés sé Kuvendit,
Komisioni pér Buxhet si komision raportues shqyrton Projektligjin para shqyrtimit né parim dhe
Kuvendit i rekomandon miratimin né parim.

Projektligji lidhet me prioritet dhe objektivat e Qeverisé té parapara né planprogramin e Qeverisé
sé Kosovés 2021-2025 dhe ka pér géllim ngritjen e géndrueshmérisé ekonomike dhe pér té
prezantuar arsyeshmériné e projektligjit.

Hekuran Murati, Ministér i MF

Sipas tij pérmes projektligjit pér kontabilitet, raportim financiar dhe auditim synojné ngritjen dhe
forcimin e integritetit dhe transparencé té praktikave financiare duke i pérafruar ato mé ngushté
me standardet ndérkombétare.

P/Ligji riformulon emértimin e shoqatave profesioniste té kontabilitetit dhe auditimit si etnitete
jofitimprurése, jogeveritare qé zbatojné standardet e Federatés Ndérkombétare té Kontabilitetit, e
kjo siguron gé praktikat kombétare té pé&rmbushin pritshmériné globale, duke rritur besimin si né
nivelin kombétar ashtu edhe até ndérkombétaré né sistemin toné financiar.

Si arsye tjetér pér plotésim ndryshim, éshté kérkesa qé subjektet tregtare té dorézojné raportet e
tyre financiare né formén elektronike pérmes njé sistemi té aprovuar nga Késhilli i Kosovés pér
raportim financiar, duke theksuar se kalimi né raportimin digjital do té pérmirésojé saktésiné dhe
afatet e dorézimit té deklaratave financiare.

Pér té siguruar pérputhshmériné e vazhdueshme, ligji kérkon vlerésime té rregullta nga eksperté
ndérkombétaré té shogatave gé nuk jané té lidhura me Federatén Ndérkombétare té Kontabilitetit
me frekuencén e kétyre vlerésimeve gé varion né bazé té nivelit té tyre té asocimit me FNF.

Kjo do té ndihmojé né ruajtjen e standardeve mé té larta té sjelljes profesionale brenda sistemit
financiar.



Fondi i Kursimeve Pensionale té Kosovés (FKPK) gjithashtu ka autoritetin té ndérmarré
veprime vendimtare, duke pérfshiré edhe reduktimin e licencave ndaj shogatave té cilat nuk i
pérmbushin standardet e kérkuara.

Gjithashtu, jané vendosur procedura té garta pér riregjistrimin e anétaréve té prekur nga kéto
veprime, duke siguruar qé ndérprerjet té jené minimale.

Andaj duke pasur parasysh domosdoshmériné e kétyre ndryshimeve, propozoi gé Projektligji té
votohet me miratim né parim.

Abdullah Hoti, duke konsideruar se disa nga diskutimet e ministrit nuk géndrojné, kérkoi sgarime
lidhur me:

Pagartésité me Memorandumin shpjegues té Projektligjit, né krahasimin e neneve té ligjit né fuqi
dhe Projektligjit, pérvec né 2-3 raste, né ligjin né fuqi kérkohet raportimi elektronik dhe fizik,
ndérsa me projektligj kérkohet dorézimi fizik dhe mbi kété bazé projektligji do té degradoj nivelin
e raportimit financiar.

Tek neni 2 i Projektligjit gé lidhet me nenin 3 té ligjit né fuqi éshté hequr anétarésimi né federatén
e kontabilitetit dhe vetém éshté ridefinuar se cka éshté njé shoqaté jofitimprurése dhe kjo nuk éshté
standard ndérkombétar.

Né nenin 3 té Projektligjit &shté hequr dorézimi fizik i raportit.

Né nenin 4 pika 1.1 té Projektligjit éshté hequr anétarésimi né Federatén Ndérkombétare té
Kontabilitetit.

Pika 2 e nenit 25 té ligjit né fuqi, aty kushtohen paragrafét, né paragrafin 2 do té lejohet té
funksionojné shogata gé nuk jané anétare té FNK-sé, ndérsa deri tani shogatat qé nuk kané gené
anétare té FNK-sé né Kosové nuk kané mundur té funksionojné.

Sipas Projektligjit, né pikén 3, Késhilli Kosovar pér raportim financiar ka autoritet dhe mund té
kérkojé pér nevojat dhe mbikéqyrje, té kontraktojé njé organizaté apo shoqgaté profesionale pér
ekspertizé financiare etj. Ky éshté njé lloj diskrecioni se kush dhe si i pérzgjedh kéto organizata.

Né pikén 4 dhe 5, ku Késhilli i Kosovés pér raportim financiar ndérmerr masa, kush e konstaton
kété? Neni 6 pika 11 e Projektligjit, tek revokimi i licencés apo pezullimi rregullohen me akt té
vecanté té nxjerré nga ministri i financave, pyeti se cilat jané ato ¢éshtje tjera?

Hekuran Murati, tha se synimi i plotésim ndryshimit té ligjit éshté pérafrimi me legjislacionin e
BE-sé, ndérsa pérafrimi i ploté né momentin e inkuadrimit né BE, e gé deri atéheré lejohet gé shteti
té béjé pérafrime té pjesshme si né rastin konkret.

Sai pérket ripérkufizimit — Shogata béhet me géllim qé té jepet hapésiré pér té shtuar konkurrencén
e akteréve, e me té cilén pastaj shtohet cilésia.

Ndérsa, tek ményra e dorézimit té raporteve unifikimi, konsolidimi i njé metode pér raportim
digjital e bén té mundshme qé pastaj té gjitha kompanité té béjné té njéjtin raportim.

Tek aktet nénligjore, fjala éshté vetém pér rastet e revokimit, do té thoté kjo éshté e kufizuar.



Mérgim Lushtaku, meqé pati reagime edhe nga Avokati i Popullit, pér shkelje ligjore dhe
kushtetuese pér nenin 3 té projektligjit, ndryshimet jané béré me té njéjtén logjiké, pse nuk jané
inkorporuar komentet e Avokatit té Popullit dhe ndryshimet kur projektligji do té shqyrtohet né
procedurat né mes té dy leximeve, duhet té dégjohen edhe palét e tjera, shogatat, grupet e interesit
dhe té riformulohet neni 3 i projektligjit.

Hekuran Murati, pikérisht tani e kemi béré kété plotésim ndryshim gé me konkurrencén e
akteréve té mos keté kufizime gé nénkupton se nuk éshté e domosdoshme gé shoqgatat té jené
anétare.

Kryetari, konstatoi qé pas pérfundimit te diskutimeve, Komisioni me shumicé votash nxori kété:

Rekomandim

Té miratohet né parim Projektligjit nr. 08/L- 031 pér ndryshimin dhe plotésimin e Ligjit nr.06/L-
032 pér Kontabilitet, Raportim Financiar dhe Auditim.

3.Shqyrtimi i Raportit vjetor té punés sé Fondit té Kursimeve Pensionale pér vitin 2023;

Kryetari, njoftoi komisionin se né bazé té nenit 4.18, 5.2 dhe 5.3, té Ligjit nr. 04/L-101 pér Fondet
Pensionale té Kosovés, i ndryshuar dhe i plotésuar me Ligjin nr. 04/L-115, Ligjin nr. 04/L-168 dhe
Ligjin nr. 05/L-116, Bordi drejtues i Fondit Pensional té Kosovés éshté i obliguar gé té paraget né
Kuvend raportin vjetor, jo mé voné se 5 muaj pas pérfundimit te vitit kalendarik. Raporti duhet té
pérmbajé vlerén dhe proporcionalitetin e mjeteve pensionale té cilat jané investuar né klasa té
vecanté té letrave me vleré si dhe raportet pér té gjitha pagesat e mbajtjes dhe shérbimet e
transaksioneve financiare dhe raportet e audituara. Té ftuar kemi pérfagésuesin e Fondit té
Kursimeve Pensionale z. Emanuel Bajra, nga i cili kérkojmé gé té prezantojé dhe arsyetojé raportin
né fjalé.

Emanuel Bajra, lidhur me raportin, tha se éshté publikimi mé i réndésishém ku shpalosen té gjitha
té dhénat dhe sqarimet e fushéveprimit, i njéjti pérmban edhe té dhéna krahasuese pér 2 vitet e
fundit, té gjitha pasqyrat vjetore jané aprovuar nga auditori i jashtém duke rezervuar né harmoni
té ploté me standardet ndérkombétare té raportimit financiar

Céshtja kryesore e raportit éshté performanca e investimeve, FKPK-ja pér 19 vite ka shénuar
rezultatet pozitive, performanca e portofolit standard u arrit nga pérmirésimi i tregjeve
makroekonomike -globale e kjo ka ndikuar né ngritjen e tregjeve financiare

Abdullah Hoti, pyeti pér raportin e brendshém pér teknologjiné e informacionit,(sipas
konstatimeve né raport, fage 11) pér llogarité aktive qé pér 8 vite numri i kontribuuesve éshté i
njéjté, mungesa e 3 anétaréve né bord , ndikimi né politikat investuese dhe investimet tjera, trajtimi
i plasmanéve, kthimi nga investimet né Kosové, pasivizimi i kontribuuesve dhe rénia e
kontribuuesve ekuivalent’.



Pérfagésuesi i FKPK-sé u pérgjigj, sa i pérket kompozimit té bordit nga 13 korriku bordi éshté
funksional, ka kuorumin dhe vendimet merren me konsensus, vlen té theksohet se nga ata gé
mungojné njeri prej tyre nuk ka té drejté vote

Pér shtrirjen e investimeve, Kosova éshté pjesé e gjithé portofolios dhe éshté njé raport i definuar
miré né mes institucionit si trust, aset menaxheréve toné dhe tregut sepse Kosova nuk éshté
pjesémarrése né tregjet globale. Vlen te theksohet, edhe pse Kosova ende nuk ka pasur vilerésim
kreditor, Ligji e lejon me gené pjesémarrése, pa marré parasysh vlerésimin kreditor duke lejuar
deri ne 30 pér qgind té aseteve.

Lidhur me vlerésimet e Auditorit t& jashtém pér raportimin e Auditorit té brendshém té IT,
kompania gé ka gené e angazhuar nga pér me e krye auditimin e brendshém, nuk ka dorézuar
raport né kohén e mosfunksionalizimit té bordit, ndérsa gé tani raporti pér vitin 2022 dhe
2023 &shté i pérfunduar.

Mergim Lushtaku, pyeti lidhur me pasivizimin e llogarive, a ka ndonjé analizé se cilét faktoré
kané ndikuar né mbylljen e llogarive, apo éshté pasojé e mbylljes sé bizneseve dhe emigrimit.

Emanuel Bajra, kérkoht né masé té madhe dalja nga mandatet, po qé se paragjykojmé vendime
politike nga cilado Qeveri gé vjen sepse Bordi éshté vetém profesional, gé pércakton politikat
investuese té Trustit dhe nuk komenton vendime politike

Duhet pasur parasysh se tregu éshté shpérndaré dhe mungesa e opsioneve dhe dinamikave,
alternativave, pér kontributdhénésit i detyron ata té€ marrin vendime gé do té kané efekt né politikat
fiskale .

Bordi nuk mund t& marré pozicion zyrtar dhe ti rekomandojé Qeverisé apo ndonjé institucioni
tjetér vendimmarreés.

Jeta Statovci, rritja e aseteve té Fondit pensional né vitin 2023, pér 12.1 reflekton performancé,
mbi kété fakt, ajo pyeti, a ka projeksione pér vitin 2024-2025, si e parasheh Bordi trendin e
performancés né raport me vitin 2023 konform situatés né pérgjithési.

Emanuel Bajra, pasi tani gjeopolitika ka marré pérpara tregjet financiare lokale dhe kontinentale,
éshté véshtiré té béhen parashikime, nuk mund té pozicionohemi vetém né njé treg, por éshté mé
adekuate pozicionimi né njé pérgatitje 3- 6 muaj se sa né pozicione mbi 6 muaj.

Jeta Statovci, bazuar ne raportin, pse éshté rritur koncentrimi jashté, ndérsa gé kemi zvogélim té
letrave me vleré té Qeverisé.

Emauel Bajra, shuma e parave té reja té pranuara nga kontribuuesit duhet té investohen sepse
tregu vendor éshté i limituar dhe ka konkurrencé, fondet mund té bien nése nuk plasohen.

Jeta Statovci, cilét faktoré kané ndikuar né rritjen e kontributeve té arkétuara prej 18.5%.
Adrian Zalli, rritja e pagave dhe rritja e pagave bazé.

Eman Rrahmani, tha se ka dallime né mes shifrave té kontributeve me té dhénat né raport, ndérsa
pér tabelén gé komisionit i adresohet né ¢do vit kalendarik, e njéjta té vazhdohet té adresohet pér
¢cdo muaj.

Adrian Zalli, né azhurnimin e té dhénave shifrat ndryshojné.



Kryetari, tha se pér ti njoftuar disa anétaré té komisionit, se né gjashté vitet e fundit jané mbledhur
mé shumé se sa gé nga themelimi, duke cituar shifrat- né vitin 2023 nga kontributet e arkétuara
jané mbledhur 286 milioné euro, né vitin 2022, 241 milioné, vitin 2021, 213 milioné, vitin
2020,194 milioné, vitin 2019, 186 miliong, né kalkulim i bien se pati rritje prej 34 pér gind.

Sa i pérket bilancit té fondeve-llogarité individuale, né vitin 2023 bilanci ka gené 2.07 miliardé
euro, gé éshté 290 milioné mé shumé se né vitin 2022, ndérsa né vitin 2022, 57 milioné euro mé
shumeé se né vitin 2021, ndérsa né vitin 2021, ka gené 569 milioné euro me shumé se né vitin 2020.
Kjo nénkupton gé kéto arkétime nuk mund té béhen me njé ekonomi gé nuk funksionon, por me
njé ekonomi té normalizuar dhe funksionale.

Sa i pérket investimeve, pyeti se a ka pasur ndryshim pozitiv té udhérréfyesit né investime?
Emanuel Bajra, ndryshime ka pasur né vitin kalendarik dhe ato jané té publikuara ne ueb fage

Kryetari, iu propozoi pérfagésueseve té FKPK-sé gé kérkesat e tyre pér strategjiné legjislative t’i
adresojné me shkrim né komision.

Kryetari konstatoi, gé pasi nuk pati kuorum, votimi i késaj pike mbetet pér mbledhjen e radhés dhe
e mbylli mbledhjen.

Mbledhja pérfundoi né orén 14:00.

E pérgatiti: Stafi mbéshtetés i Komisionit

Armend Muja,

Kryetar i Komisionit



